
temoigné le dessein qu'’il auoit d’empescher autant
qu’il pourroit les desordres de 1'yurognerie, et de
faire garder les ordres qu'il uoyoit qu'on auoit deia
portez icy pour arrester ces dereglemens, ie le fis
parler d’une maniere admirable assemblant tous nos
Sauuages a 1'occasion du trouble qu’aunoit causé dans
nostre mission cet yurogne dont ie uiens de parler
qui fut chassé en mesme temps de cete mission icy.
uoicy toutes les Stes iongleries dont ie me seruis
pour donner de la terreur aux autres, principallement
a ceux qui ne faisans que passer quelques temps icy
semblent ny uenir que pour troubler la pieté et la
ferueur de tous les bons chrestiens qui composent
proprement cete mission. on auoit deia porté
quelques ordres a Quebek d’emprisonner les Sauuages
qu’on y trouueroit yures, mais on ne se mettoit point
enpeine de les garder, et laplus part des Sauuages
qui S'estoient enyurez euadoient de Quebek sans
qu’on les prist. pour obuier a cela ie dis & tous nos
Sauuages que le Grand Capitaine ayant appris que
plusieurs Sauuages S’enyurans 2 Quebek ny estoient
point emprisonner Selon les ordres qu'on auoit porté
contre les yurognes, Souhaittoit absolument de moy
que je l'auertisse promptement si quelquun retour-
noit yure a Sillery s’eschappant de Quebek sans y
estre emprisonné, qu’aussitost il 1’enuoyroit querir
par des archers afin que cet yurogne satisfit & Dieu
pour son pesche par la peine de la prison. Ie leur
dis qu'en cela le Grand Capitaine uouloit auoir
Stement compassion de tous les chrestiens de cete
mission, les empeschans par cet ordre de se ietter
dans les prisons de 1'enfer; ie leur aioutayj qu'il Sou-
haittoit qu'afin que ses ordres fussent plus efficace-



